
Paunang Salita

Hangad ng Ang Aking Picture Dictionary sa Wikang Tsino na
matulungan ang mga mag-aaral na matutuhan ang mga salitang Tsino
ayon sa gamit sa pamamagitan ng mga kaakit-akit na larawan at litrato.

Kalakip nito ang 15 na bahagi na may kanya-kanyang tema, 142
na malilinaw na paksa at higit sa 4,200 salita na kalimitang ginagamit
sa ngayon. Ang 15 na bahaging may tiyak na tema ay inuri ayon sa
International Curriculum for Chinese Language Education na inilathala
ng Hanban. Pinaghati-hati pa ang mga temang ito sa 142 paksa
na sinasaklaw ang iba-ibang aspekto sa pang-araw-araw na buhay.
Naglalaman ng mga salita at parirala ang talasalitaan ng diksiyonaryo.
Ipinaliliwanag ang mga pangngalan, pandiwa at karamihan ng pang-ukol at
pang-uri sa angkop na likhang-sining at inilalahad sa mga eksenang may
tema. Upang ipakita ang tamang gamit ng mga salita kaugnay ang iba
pang salita, ipinakikilala rin ang iba pang mga parirala.

Hindi gaya ng iba pang diksiyonaryong mabibili sa ngayon,
ipinakikilala ng Ang Aking Picture Dictionary sa Wikang Tsino ang mga
salitang ginagamit hindi lamang sa kulturang Tsino kundi pati sa mga
bansa sa Kanluran. Naituturo kung gayon sa mag-aaral na gamitin ang
mga salitang Tsino upang talakayin ang iba pang kultura. Isa pang ikinaiba
ng aming aklat ay itinuturo nito hindi lamang upang maunawaan ng mag-
aaral ang tradisyonal na kultura ng Tsina na kinabibilangan ng teahouse,
Peking opera, mga seremonya at ugaling Tsino at iba pa kundi pati ang
makabagong buhay-buhay ng mga Tsino katulad ng kanilang tirahan,
pag-aaral at mga gawain. Nilalayon nitong ipakilala ang totoong Tsina
kung saan makikita ang makulay na pagsasanib ng mga katangian ng
tradisyonal at makabagong lipunan.

Ginagamit ng Ang Aking Picture Dictionary sa Wikang Tsino ang
pinagaang mga titik at sinasamahan ng pinyin at salin sa wikang Filipino
ang bawat salita o parirala. Binaybay ang pinyin ayon sa Xiandai Hanyu
Cidian (ikalimang limbag ng Modern Chinese Dictionary). Upang mapadali
ang paghanap ng mag-aaral ng salita sa diksiyonaryo, isinama sa dulo ng
aklat ang indeks ng mga salita sa Tsino at Filipino. Bilang karagdagan, ang
indeks sa wikang Tsino ay sinamahan din ng mga tradisyonal na titik upang
matulungan ang mga mag-aaral na sanay rito.

Hinahangad namin na higit itong makatutulong sa mga mag-aaral ng
wikang Tsino. Kung may puna at katanungan po kayo, maaari po kayong
sumulat sa amin sa:

The Commercial Press
36 Wang Fu Jing Street
Beijing, China 100710

